
						위키문헌 ― 우리 모두의 도서관.

					

					


					
					
					이 페이지는 교정 작업을 거쳤습니다
於爲老母之孝思，孰不欽誦也。
先王黽勉在位，而至痛在心，無南面之樂。盛請尊號，則堅辭不受，每有脫屣千乘之志。曁誕聖子，宗國之付托有人，華城規度與京師等，堂號曰：老萊堂；亭號曰：未老閒亭。每語余曰：『小子非貪位也，爲宗國不獲己也。歲在甲子，則元子爲十五歲，足可傳位，當遂初志，陪媽媽往華城。小子於景慕宮，有當爲而不能爲，可展而不得展，此爲平生至恨。盖此事小子旣承英廟下敎，所以於身則不得行；元子則承吾付托，追成吾志，代吾而行吾未爲之事，亦義理也。今日諸臣從吾不爲，亦義理也；他日諸臣承順新王，亦義理也。義理無一定之規，隨時爲義理矣。吾母子幸久視以子孫之孝，見此榮華，

